
HEP Online: Ummu Diyana Ibrahim 24 yang pengsan 22 jam dan koma selama dua minggu antara
472 pelajar tempatan dan 43 pelajar antarabangsa yang mendaftar di Inasis EON Universiti Utara
Malaysia (UUM) semalam.



Anak bongsu daripada enam beradik ini ketika ditemui berkata, tawaran melanjutkan pengajian disini

seperti mimpi baginya.

‘Saya tidak menyangka walaupun pengsan selama 22 jam dalam kereta pada kejadian 2014 lalu dan
koma dua minggu dapat bersama 515 pelajar lain untuk mendaftar di universiti ini’, katanya ketika
ditemani bapanya Ibrahim Mohamad untuk sesi pendaftaran.

Pelajar ini disahkan mengidap sakit kronik neuropatic (chronic neuropathic pain) yang berterusan pada
kaki kiri oleh Pegawai Perubatan dari Hospital Sultanah Bahiyah Alor Star dan menghadkan
pergerakkan kerana mengalami gangguan postur badan yang melibatkan penggunaan kaki untuk
menampung berat badan seperti berdiri, berjalan dan berlari.

Dalam pada itu Timbalan Naib Canselor Hal Ehwal Pelajar dan Alumni (TNC HEPA) Prof Madya Dr
Abdul Malek Abdul Karim ketika bertemu dengan Ummu Diyana berkata, pihak universiti menyediakan
bilik khas dan kenderaan untuk pergerakan pelajar yang tergolong dalam kes khas seperti ini dalam

kampus.

Kira-kira 515 pelajar telah mendaftar bagi kemasukan Semester Kedua Sesi 2016/2017 (A162)
membabitkan 134 orang terdiri daripada pelajar lelaki dan 381 pelajar perempuan sekali gus

menunjukkan pelajar perempuan memonopoli sesi kemasukan kali ini seperti tahun lalu.

Sesi pendaftaran penginapan berjalan lancar di Inasis EON, diikuti taklimat waris yang disampaikan
oleh Timbalan Naib Canselor (Hal Ehwal Pelajar dan Alumni), Prof. Madya Dr. Abdul Malek Abdul

Karim di DKG 2/1 yang diadakan serentak dengan pendaftaran akademik dan smart card.
Habis.

